
L e I e* i n . 

OAIB. X V . 
ED a thainig iomadh atharrachadh air an 

duthaich o chionn tri fiolicad bliadhna, 
is gann gu'm bheil a h-aon dhiubh oho 
comharraichte ris an atharrachadh a 

thainig air beachdan dhaoine a thaobh gabhail na 
deoch laidir. Anns an am ud, an aite bhith 'g 
amharc sios air daoine a dh' oladh euid mhath 
dbith gu math trie, is ann a bha meas orra. 
Bhiodh na baird 'g am moladh, agus tha cuid 
dhe na h-drain a bhiodh iad a' deanamh 
dhaibh fhathast air chuimhne, ged nach cluinn-
car iomradh orra ach gle ainneamh. Agus 
tha e 'na aobhar toileachaidh dhuinn gu 'm bheil 
so mar so; oir tha e'nochdadh dhuinn gu soilleir 
gu 'in bheil an sluagh, anns an doigh so co dhiubh 
air tighinn gu bhith 'faioinn gur e gnothach ro 
mlii-mheasail do dhuine sam bith e fhein a chur 
ann an suidheachadh a's isle na briiidean a tha 
'falbh an achaidh. Is gann gu 'in faighear maigh-
stir an diugh ann am baile mor, no anns an duth­
aich, a bhios deonach seirbhiseach fhastadh, ma 
gheibh e am macli gu 'in bheil an seirbhiseach sin 
trom air an 61. Agus tha skmadb maighstir ann 
a roghnaicheadh an seirbhiseach nach blais idir air 
deoch laidir air thoiseach air an fhear a bhlaiseas 
oirre. 

Ach mar a dh' ainmich sinn, bha meas mor, 
agus moladh, air an fhear a dh' 61adh agus a 
phaigheadh anns an taigh-osda. Bheireadh 
daoine anns an am ud aobhar seachad air son 
gu 'n robh iad dhe 'n bheachd so. Bha iad a' 
cumail am mach gu 'n robli na daoine a bha car 
trom air an 61 mar bu trice 'nan daoine a bha 
comharraichte air son an eolais, an gliocais, an 
6uig.se, an genrchuis, agus an caoimhneis; agus 
bha iad air an aobhar sin a' toirt orra fhein a 
chreidsinn gu 'n robh co-cheangal dKith eadar 
buadhan laidir inntinn an duine, agus a bhith 
car deidheil air an 61. Theireadh iad gu 'n robh 
a h-uile doctair, a h-uile fear-lagha, a h-uile 
maighstir-sgoile, agus a h-uile fear-ceirde a 
b'fhearr na eheilo car trom air an 61; agus bha 
so a' toirt orra nach robh iad a' deanarnh dimeas 
air a' mhisg cho mor 's a tha daoine giice, 
turail an latha 'n diugh a' deanamh. 

Tha e flor gu leor gur minic a chunnacas 
daoine a bha ainmeil 'nan gairm's 'nan dreuchd, 
a bha mar an ceudna deidheil air deoch laidir; 
ach an aite sin a bhith 'na aobhar cliu dhaibh, 
is ann a bha e 'na aobhar mi-chliii dhaibh. 
Bhiodh iad moran na b' ainmeile agus na bu 
chliuitiche na 'n robh iad stuama, measarra mar 
bu ch6ir dhaibh. Cha robh, cha 'n 'eil, agus 
cha bhi duine comasach air cliu a chosnadh dha 
fhein le bhith lagachadh buadhan a chuirp agus 
'inntinn le geocaireachd agus le misg. Agus tha 
aobhar taingealachd aig na h-nile leis am math 
soirbheachadh aimsireil agus spioradail fhaicinn 
ann am measg dhaoine ann a bhith 'toirt fa near 

sin, nach 'eil iad a' toirt geill do na beachdan a 
bha aireamh mh6r de shluagh na dutbehadh a' 
creidsinn o chionn tri fichead bliadbna. 

Tha aon bheachd mearachdach gu trie a' 
treorachadh gu beachd mearachdach eile. Bha 
iomadh fear aig an am ud a' toirt air fhein a 
chreidsinn gu 'n coisneadh e cliu dha fhein le 
bhith leantuinn goraiche nan daoine a bha air am 
meas glic. Is docha gu 'n cuir na briathran so 
ioghnadh air iomadh neach ; ach tha iad nor gu 
leor. Mar a tha 'n seanfhacal ag robh, "Am 
fear nach 'oil amaideach uair is uair, tha o amaid-
each do ghnath." Bha iad so gu trie ris an 61, a 
chioun gu 'n robh iad an duil, ua 'n deanadh iad 
mar a bha daoine tapaidh, geurchuiseach, inn-
leachdach a' deanamh, gu 'n saoileadh an sluagh 
gu 'n robh iadsan mar an ceudna 'nan daoine-tap­
aidh geurchuiseach, agus innleachdach. Ach ged 
a tha e air iunseadh dhuinn gur e Solamh duine 
cho gl ic 's a bha riamh air aan t-saoghal, rinn e 
iomadh gniomli a bha gle amaideach. Nan dean-
amaidne cuid dhe na gniomharan a rinn e, bhiom-
aid fo mhasladh agus fo mi-chliu gu brath. 

Bha Eoghainn Ban air aon dhe na daoine. a 
bha 'smaointean nach b' aobhar riaire sam bith 
dha a bhith 'na shmeadh yi taobh an rathaid air 
an daoraich. Cha b ' ann aon uair no da uair a 
chunnacas an Doctair, am Fiscal, agus am 
maighstir-sgoile 'nan sineadh ri taobh an rathaid 
air an d6igh udj agus o'n a bha 'n triuir dhaoine 
so glic ann an iomadh doigh, agus 'nan daoine 
measail, foghluimte ann an sealladh an t-sluaigh, 
bha Eoghainn a' cumail am mach nach bu 
ghnothach maslach dbasan, duine bochd gun 
inbhe aird gun fhoghlum mar a bha e, ged a 
ghabhadh e uair is uair tuilleadh 's a' choir dhe 
'n uisge bheatha. Feumar a radh nach bu trie 
leis tuilleadh's a' choir a ghabhail dbeth; ach aon 
uair 's gu 'm blaiseadh e gu math air, dh' oladh e 
dheth gus nach aithnicheadh e a' bhrog seaeh an 
t-osan. 

An oidhche a phos a nighean, bha e, mar a 
bha nadarra gu leor, gle chridbeil, sunndach. A 
bharrachd air a bhith ro thoilichte achionnn gu'n 
robh an aon nighean a bli' aige a' dol a 
phosadh an fhir cho glic 's cho ciuin's cho ceau-
alta's cho deanadach's a bh' anns an duthaich, 
bha tomhas mor de mhoit air a chionn gu 'n 
deacha.idh sealg nam iiadh gu tur an aghaidh 
Aonghais, ged a thug e da oidhirp air fear a thoirt 
asda. Ged nach bu mhisde leis sithionn a bhith 
air bord na bainnse, bha e ro thoilichte gu 'n 
rachadh aige fhein air rud a dheanamh nach 
deanadh Aonghas, no fear sam bith eile a b' aith-
ne dha. 

Am beul anamoch na h-oidhche, thainig am 
ministear gus am posadh a dheanamh. Bha 
h-uile neach a thainig dhe na fhuair cuircadh, 
anns an taigh, no lBU 'n taigh. B' ann aig bord 
na bainnse a rinneadh am posadh. Agus an 
uair a bha am posadh seachad, chuireadh am 
ministear 'na shuidhe aig ceann a' bhuird. Bha 

e 'na dhuino aoidheil, cridheil, cuideachdail : 
ach bha e anabarrach stuama, measarra aig gach 
bord aig am bitheadh e. Agus ged nach fhacas 
gruaim air riamh ach gle ainneamh, bha car de 
dh' eagal aig na daoine roimhe, agus thug iad an 
ceart aire nach deanadh iad dad mi-iomchuidh 
fhad's a bhiodh e anns a' chuideachd. 

An uair a chuireadh crioch air an t-suipear, rinn 
am ministear deiseil gu falbh. Chaidh Eoghainn 
ceum dhe 'n rathad leis; agus an uair a bha iad a' 
dealachadh, thuirt am ministear, "Tha mi 
'faicinn, 'Eoghainn, gu 'm bheil deoch laidir gu 
math pailt anns an taigh agad a' nochd, agus 
bheirirm comhairle ort an aire mhath a thabhairt 
nach 61 thu tuilleadh 's a' choir. Biodh meas 
agad ort fhein, agus na biodh aig duine sam 
bith ri radh gu 'n d' rinn thu culaidh-mhagaidh 
dhiot fhein. Tha 'n t-am agad fas glic, ma dh' 
fhasas tu glic ri do bheo. Ma chluinneas mise 
gu 'n dean thu ball-bursta dhiot fhein, bidh mi 
gle dhiumbach dhiot. Tha moran dhaoine cruinn 
anns an taigh agad, agus ma thachras dad cearr 
bidh e air innseadh air feadh na duthchadh, agus 
a choig uiread air a chur ris, mu 'n d' tliig 
seachdain o'n diugh. Cuimhnich gu ' n toir thu 
an aire mhath dhut fhein, agus gu 'n cum thu 
rian air na dhaoine og, amaideach a th' anns a' 
chuideachd." 

Thug Eoghainn moran tainig do 'n mhinistear 
air son na deadh comhairle a thug e air, agus 
thill e dhachaidh. 

Chaidh .gach ni air aghart gu h-iomchuidh, 
reumail, ordail gus an robh a' chuid bu mho dhe 
'n oidhche air a dhol seachad. Bha 'n nine a' 
dol seachad gun fhios dhaibh leis gach comhradh 
taitneach, agus fearas-chuideachd a bha iomch= 
uidh dhaibh a chleachdadh. Bha 'h deoch laidir 
an drasta's a' rithist 'ga cur ann an tairgse na 
cuideachd. Ach cha b ' urrainnear a radh gu 'n 
robh coltas na misg air duine gus an robh e faisge 
air deireadh na h-oidhche. Anns an am sin dh' 
fhas Eoghainn Ban cho blath's gu 'n deachaidh c 
gu boilich 's gu straidhlich, a chuir dragh gu le6r 
air na eairdean, gu h-araidh air a' charaid oigi 
Mu dheireadh thoisich e ri cur roimhe gu'n suidh-
eadh e anns an teine. Chuir so a' chuid'rachd gu 
mor dhragh-inntinn. Bha na daoine nach robh 

gle eolach air an du 'n robh e air a dhol buil-
each glan as a rian. Ach bha fhios aig na caird­
ean nach robh dad cearr air ach na dh' 61 e. 
Chaidh iad an sas ann gus a chumail o shuidhe 
anns an teine; ach mar bu mho a bha iad a' 
deanamh de chomhairleachadh air, agus greim 
aig ceathrar no coignear dhiubh air, is ann bu 
deine a bha esan a' cur roimhe gu 'n suidheadh e 
anns an teine. Bha Aonghas 'na sheasamh mar 
a bha each; ach bha e car uine a' leigeadh leis na 
cairdean a bhith 'ciuineachadh agus a' comhairl-
eaehadh Eoghainn. Mu dheireadh thuirt e, 
"Leigibh leis an duine choir suiclhe 'na rogha aite 
na thaigh fhein." An uair a thuirt e so, thug e 
Eoghainn a lamhan nan daoine aig an robh greim 
air. Agus an uair a chunnaio Eoghainn gu 'n 
robh lan chead aige suidhe anns an teine, cha 
suidlieadh e ann air son rud sam bith. 

(Bi leantuinn,) 

Litir o Mhurchadh Cam. 

FHIR-DE AS A C H A I D H GHASDA:—'S iom­
adh ceann a chaidh an currachd o'n a 

sgriobh mi gu MAC-TALLA mu dheireadh, agus gu 
dearbh cha tugainn am peann as a sgar an drasda 
mur biodh gun do mhaoidh sibh fein mo cheann 
's mo chluasan orm. Agus b'e sin "gleus ur air 
seana mhaidean" (an aois, a dhuine, 's mi cam !) 
'bhi feuchainn ri litir a sgriobhadh idir. Ach 
coma co-dhiu, cuiridh mi smodar air choireiginn 
sios mu 'n sguir mi. Gu de 'th' agad air, na th' 
agad dheth, ach gu 'n do chuir sibh fein agus 
Seumas coir (slan iomraidh dha !) trusdar moit 
orm, le bhi 'moladh mo Ghailig. Cordaidh e gle 
mhath ri seann daoine, mar tha mise, 'bhith gam 
moladh. 

Sgriobhainn roimhe so mar bhiodh gu robh mi 
feitheamh gus an tigeadh crioch air pairt de na 
naigheachdan fada bha anns a MHAC-TALLA, ach 
's ann a tha e coltach nach tig an latha sin. 
Thainig fear dhiubh gu ceann air an t-seachdain 
s'a chaidh, 's mar sin cuiridh mi nise gob mo 
cheaba 'n sas. Cha 'n 'eil mise gearain orra, 's 
mi nach 'eil; bha mi gle thoilichte dhe na MHAC-

IALLA. Agus cuiribhse mo sheachd beannachd a 
dh' ionnsuidh nam braithrean's nam peathraich-
ean uile a tha gabhail MHIC-TALLA. Agus ma 
tha sibh airson fhaighinn a mach a h-uile Gaidh-
eal aig a bheil suim do chainnt a shinnsir, cha 'n 
aithne dhomhsa ni na neach a gheibh a mach iad 
cho cinnteach ris a MHAC-TALLA. 

Tha mi ag ionndrainn litrichean nan daoine 
coire b' abhaist a bhi sgriobhadh. Tha e coltach 
nach gluais brog no bruidhinn Cona. Tha mi 
duilich air son sin; fhuair mi eolas math air tre 
chuid litrichean. Agus Fionn 'us Cabar Feidh, 
cha do dhichuimlmich mi iad idir, ged a tha e 
gle choltach gun do threig iad sinn. Agus Bod-
achan a' Gharaidh, ri Taobh an Locha. Tha 
moran lochan ann—Loch Fada, Loch Leathann, 
Loch Leurbhai, Loch Cuithir, Loch Mheathullt, 
Loch Thorciscille,—ma tha e ri taobh gin dhiubh 
sin, b' eolach mis' ann. Ach cha bu toigh learn a 
bhi ri os fear dhiubh 'u deigh dol fodha na greine. 
Bha iad ag radh gu 'm biodh iad a faicinn an 
eich-uisge annta; agus tha e ann fhathast cho 
cinnteach's a bha e riamh, mu 'n do mharbhadh 
e o'n a thainig mise an so. 'Nuair a threobhas e 
'n t-iomaire 'tha roimhe's docha gu 'n innis am 
Bodachan coir dhuinn mu'n each-uisge. B' fhearr 
leam gun robh mi comhladh ris an drasda ri 
Taobh na Locha. 

Bha geamhradh ciuin againn an so gus an d' 
thainig am mios so a staigh; ach tha barrachd 'us 
"sneachd' a ghluine" againn a nis. Mur d' thig 
an samhradh trath bidh biadh spreidhe gle ghann 
aig cuid. Tha 'n deigh gle mhath's tha moran a 
gabhail a chothrom a tarruing poll eisirean's ga 
chur air an talamh. 

Chaochail moran air an Eilean o 'n thainig a 
bhliadhna staigh, agus tha moran tiun aig an 
am SO; 

Tha an t-XJrramach Calum Caimbeul gu math, 
's bidh sibh toilichte chluinntinn gu bheil a bhean 
chaomh air taobh a dhol am feobhas. 

Tha mo charaid's m' fhear-cinnidh, Aonghas, 
ann an Sidni. Tha brod na Gailig aige. 

'S fheudar dhomh stad an drasda. Cuiridh mi 
rudeiginn is fhearr do 'r n-ionnsaidh an uine gun 
bhith fada. Co-dhuinidh mi le briathraibh freag-
arrach a bhaird :— 

"Ged ehaidh ar sgaoileadh feadh gach cearn 
Cha leig sinn bas na dioctraimhn' 

Air glinn ar graiclh, 's na cairdean Math 
Tha tamh's an tir bu mhiann leinn." 

Slan leibh. MuncnADii CAM. 
Bail' anTobair, Feb. 25, 1901. 

Sgeyl&chdan Arabianach. 

G & n e m , 

CAIB. VI . 

AN uair a fhuair an t-ard-chomhairleach an 
t-ordugh so o'n righ, rinn e umhlachd dha, 

agus chuir e a lamh air a cheann mar chomharr-
adh gu'm b' fhearr leis an cheann a chur dheth 
na dearmad a dheanamh air an ordugh a fhuair e 
a chur an gniomh. B' e cheud rud a rinn e fios 
a chur a dh' ionnsuidh a' mharsanta bu mho a 
bh' anns a' bhaile e chur g'a ionnsuidh pasgan 
dhe'n t-sioda a cheannaich e o Ghanem, agus fios 
a thoirt dha c'aite an robh Ganem a' fuireaoh. 
An uair a thill am maor a chuireadh a' cheann a' 
gnothaich so air ais, dh'innis e gu'm b' ainncamh 
uair a bha Ganem ri fhaicinn anns a' mhargadh 
fad caochladh mhiosan roimhe sid. Ach fhuair 
e mach far an robh Ganem a' fuireach, agus ainm 
na bantraich o'n do ghabh Ganem an taigh. 

An uair a fhuair Giafar am fiosrachadh so, 
dh' fhalbh e gu'n dail sam bith leis na saigh-
dearan a dh' ordaich an righ dha a thoirt leis; 
agus gus an gnothach a dheanamh ann an doigh 
laghail, thug e leis breitheamh. Thug e leis mar 
an ceudna saoir is clachairean, agus gach inneal 
a bhiodh feumail gus an taigh a leagadh gu lar. 
An uair a rainig iad an taigh, chuartaich na 
saighdearan e air eagal gu'm faigheadh Ganem 
cothrom ri teiclieadh. 

Bha Fetnah agus Ganem an deigh an dinneir a 
ghabh ail. Bha ise 'na suidhe aig an uinneig a 
bha mu choinneamh na sraide; agus an uair a 
chual' i am fuaim a bha nuas an t-sraide, sheall i 
am mach troimh 'n uinneig. A n uair a chunnaic 
i an t-ard-chomhairleach agus na bha na chuid­
eachd a' tighinn a dh' ionnsuidh an taighe, thuig i 
anns a' mhionaid gu'm b'ann air a toir fhein 
agus air toir Ghanem a thainig iad. Thuig i gu 
'n d' fhuair an righ fios air far an robh i, ach cha 
robh duil sam bith aice gur ann mar sid a ghabh-
adh e ris an teachdaireachd a rainig e. Cha 
robh fhios sam bith aice gu'n robh mios o'n a 
thill e dhachaidh o'n a chogadh; agus ged a bha 
fios aice gu'n robh e gu nadarra lan dhe 'n iadach, 
cha do smaoinich i gu'm biodh e ag iadach rithe 
fhoin idir. Ach air a shon sin, ghabh i eagal gu 
leor an uair a chunnaic i an t-ard-chomhairleach 
agus na saighdearan a' tighinn thun an taighe. 
Cha b' ann air a son fhein a bha 'n t-eagal oirre 
idir, ach air son Ghanem; oir cha robh eagal sam 
bith oirre nach rachadh aice air a dhearbhadh do 
'n righ gu'n robh i dileas dha, nan eisdeadh e 
rithe. Bha tlachd mhor aice do Ghanem araon air 
son na rinn e de mhath dhi, agus mar an ceudna 
a chionn gu'n robh e na dhuine uasal og, maiseach, 
agus tlachdar anns gach doigh, agus thuig i gu 'm 
faodadh an righ trom dhioghaltas a dheanamh air 
a chionn gu'n robh e na dhuine uasal og, mais­
each. 

Air dhi a bhith air a lionadh leis na smaoin-
teannan so, thionndaidh i ri Canem, agus thuirt i, 
"Ochan! a Ghanem, tha sin caillte! Is tusa, agus 
cha 'n e mise, a tha iad ag iarraidh." 

Ghrad sheall e am mach troimh 'n uinneig, agus 
ghabh e uamhas aa uair a chunnaic e an t-ard-
chomhairleach, agus freiceadan an righ le 'n 

claidhnean ruisgte, agus am breitheamh air an 
ceann, a' cuartachadh an taighe. Cha b' urrainn 
e aon chuid gluasad as an aite 's an robh e na 
sheasamh, no aon fhacal a labhairt. 

" A Ghanem," arsa Fetnah, "cha 'n 'eil mion-
aid ri chall. Ma tha gradh agad dhomhsa, cuir 
umad aodach fir dha na seirbhesich, agus dubh d' 
aodann le suigh. An sin cuir feadhain dhe na 
soithichean air mullach do cheann. Saoilidh iad 
gur tu aon dhe na seirbhisich a thainig ugainn as 
an taigh-ithinnich leis a' bhiadh, agus leigidh iad 
leat a dhol seachad. Ma thachras dhaibh fheor-
ach dhiot c'aite am bheil maighstir an taighe, 
abair riutha gu'm bheil e staigh." 

"Ochan! a bhaintighearna," arsa Ganem, agus 
barrachd curaim aige dhise na bh' aige dhe fhein, 
"is ann mu ra' dheidhinn-sa a tha curam ort—• 
ciod a dh' eireas dhut fhein?" 

"Na cuireadh sin curam sam biuh ort," arsa 
Fetnah. "Is e mo ghnothach-sa sin a thoirt fa 
near. Bhei>- mise an aire do gach ni a dh'fhagas 
tu anns an taigh. Agus tha dochas agam gu'n 
toirear dhutsa e latha eiginn, an uair a thraoghas 
fearg an righ. Ach feumaidh tu a chorruich a 
sheachnadh. An uair a bliios e ann am mullach 
na feirge, is e daoine a chur gu bas a dh' ordaich-
eas e." 

Bha Ganem foleithid de dhoilghios aig an am's 
nach robh fhios aige ciod a dheanamh e. Mur b' 
e mar a chuir Fetnah impidh air gus e fhein a 
chuir as aithne, bha na saighdearan air a ghlac-
adh gun teagamh sam bith. Ghabh e a comhairle, 
agus an uair a chuir e aodach seirbhisich air, 
dhubh e 'aodann le suigh. Agus bha'n t-am aige, 
oir bha na saighdearan a' bualadh aig an dorus, 
agus cha d' fhuair e fhein is Fetnah ach gann de 
dh' uine na dh' fhag slan aig a cheile. Bha iad 
le cheile air an lionadh cho mor le bron's nach b' 
urrainn daibh aon fhacal a labhairt. Dhealaich 
iad anns an doigh so. 

Chaidh Ganem am mach as an taigh agus 
soithichean air a cheann; agus o 'n a shaoil leis 
na saighdearan gu 'm bu sheirbhiseach e a bhuin-
eadh do'n taigh-ithinnich a bha faisg air laimh, 
cha do chuir iad dragh sam bith air. An aite 
sin, is ann a thug an t-ard-chomhairleach—a' 
cheud fhear a thachair ris—ceum as an rath ad 
gus leigeadh leis a dhol seachad agus gun smaoiu-
tean sam bith aige gu'm b' e sid a' cheart duine 
air an robb toil aige greim a dheanamh. Leig a' 
chuid eile dhiubh leis a dhol seachad gun dragh 
sam bith a chur air. Ann an uine ghoirid fhuair 
e air falbh as an sealladh gu buileach. 

Am feadh 's a bha Ganem a' teicheadh air 
falbh, bha Giafar a' dol do 'n t-seomar aims an 
robh Fetnah. Bha i 'na suidhe air langsaid. 
Agus bha aireamh chisteachan anns an t-seomar, 
agus iad lan leis an aodach agus leis an airgiod a 
bhuineadh do Ghanem. 

Cho luath's a chunnaic Fetnah Giafar a' dol a 
steach do 'n t-seomar, leig i i-fhein na sineadh air 
an urlar, mar gu'm biodh i deas gus am bas fhaot-
ainn, agus thuirt i, "Mo thighearna, tha mi deas 
gus a' bhinn sin fhulang a thug Ceannard nan 
Creidmheach am mach 'nam aghaidh; agus cha'n 
'eil agad ach a' bhinn innseadh diiomh." 

" A bhaintighearna," arsa Giafar, agus e 'ga 
leigeadh fhein na shineadh gus an d' eirich ise 'na 
seasamh, "Nar leigeadh Dia gu'n cuireadh duine 
sam bith lamhan mi-naomlia ort. Cha 'u 'eil e 
nam bheachd cron sam bith a dheanamh ort. Cha 
robh air iarraidh orm ach impidh a chur ortsa 
agus air a' mharsanta oga tha 'fun-each V. an taigh 
so, falbh comhladh rium do'u luchairt." 

"Mo thighearna," arsa Fetnah, "biomaid a' 
falbbh; tha mise deas gus do leantuinn. Ach a 
thaobh a' mharsanta a ghleidh mo bheatha dhomh, 
cha'n 'eil e an so. Tha mios o dh' fhalbh e gu 
ruige Damascus air cheann gnothach dha fhein, 
agus dh' fhag e na cisteachan so air mo ehuram-
sa gus an till e. Tha mi guidhe ort gu'n toir thu 
fa near an giulan do'n luchairt, agus gu'n ordaich 
thu iad a bhith air an gleidheadh gu tearuinte a 
chum gu'm hi comas agamsa air cumail ris a' 
ghealladh a thug mi dha." 

"Ni mise mar a tha thu ag aithneadh dhomh," 
arsa Giafar. Agus gun dail thug e ordugh do 
phortairean na cisteachan a thoir do 'n luchairt, 
agus an cur air curam Mhesrour. 

Cho luath 's a dh' fhalbh na portairean leis na 
cisteachan, thug Giafar ordugh do 'n bhreitheamh 
an taigh a rannachadh feuch am faighteadh 
Ganem, agus na dheigh sin a h-uile clach dhe 'n 
taigh a leagadh gu lar. Ged a thuirt Fetnah 
nach robh Ganem a stigh, bha amhrus aca nach 
d' innis i an fhirinn. 

An sin chaidh Giafar am ma^h agus thug e leis 
Fetnah agus an dithis mhnathan-coimhideachd. 
Cha do chuireadh dragh sam bith air na seirbhis 
ich a bh' aig Ganem. Chaidh iad fhein agus na 
thainig de shluagh thun an taighe am measg a 
cheile, agus cha 'n 'eil fhios ciod a thachair 
dhaibh. 

Cha bu luaithe a chaidh Giafar am mach leis 
na mnathan na thoisich na clachairean agus na 
saoir ri leagadh an taighe, agus chaidh iad ris an 
obair cho sgoinneil's nach robh clach air muin 
cloiche dheth ann am beagan uairean. Ach o 
nach d' fhuair am breitheamh Ganem anns an 
taigh an deigh dha a' rannsachadh gu math 's gu 
ro mhath, chuir e fios a dh' ionnsuidh Ghiafair 
a dh' innseadh mar a bha, agus fhuair e am fios 
mu'n d' rainig e an luchairt. 

An uair a chaidh Giafar a steach do'n t-seomar 
anns an robh an righ, thuirt an righ ris, "Seadh, 
an d' linn thu mar a dh' ordaich mi dhutT 

"Rinn," arsa Giafar. "Leagadh a h-uile clach 
dhe'n taigh anns an robh Ganem a' fuireach thun 
an lair, agus thug mi Fetnah do 'r n-ionnsuidh. 
Tha i aig dorus an t-seomair, agus gairmidh mi 
steach i ma dh' iarras sibh orm. Mu dheidhinn 
a' mharsanta oig, dh' fhairtlich oirnn fhaighinn, 
ged a rinn sinn mion-rannsachadh air a shon. 
Agus tha Fetnah ag radh gu'm bheil mios o 'n a 
dh' fhalbh e." 

Cha robh duine riamh ann an corruich na bu 
mho na bha 'n righ an uair a chual' e nach d' 
fhuaradh greim air Ganem. Mu dheidhinn 
Fetnah, air dha 'bhith 'creidsinn nach robh i 
dileas dha, cha'n fhuilingeadh e a fhaicinn, agus 
.idir cha bhruidhneadh e rithe. "Mhesrour," ars' 
esan, ri ard-cheannard nan caillteanach, "thoirt 
leat Fetnah, an creutair neo-thaingeil, mealltach 
ud, agus glas a stigh anns a' phriosain dhorcha i." 

Bha'm priosan dorcha ud ri taobh an luch­
airt, agus b ' ann a bhiodh an righ a' glasadh gach 
aon de na mnathan a bhiodh a' cur corruich air. 

0 'n a bha Mesrour gu trie a' deanamh mar a 
bhiodh an righ ag aithneadh dha, co dhiubh a 
bhiodh an t-ordugh ceart no cearr, thug e umh-
lachd do 'n aithne a thug an righ dha, ged nach 
b' ann le a lan thoil. Leig e ris dhi nach robh 
e toilichte. Agus bha doilghios gu leor oirre, o'n 
a bha i 'ga deanamh fhein cinnteach gu'n eisdeadh 
an righ rithe. B' eiginn di a bhith umhail do'n 
ordugh a thug an righ seachad, agus mar sin lean 
i Mesrour do 'n phriosan dhorcha far an d' 
fhag e i, 

An t-Urr. Alasdair Stiubhart, LL. D. 
" Braigh Lochabair/' 

I Q I T G A D H an sir Ghaidheal so ann am Beirin-
* V a-faoghla anns a bhliadhna 1829. Thainig 
teaghlach 'athar do 'n Oban nuair a bha esan 'na 
ghill' og, agus is ann 'sa bhaile sin a fhuair e a 
cheud chuid de fhoghlum. An bhliadhna 
1843 chaidh e do Oil-thigh Chill-ribhinn, agus an 
deigh dha bhi uilamh ionrisachaidh an sin agus 
cead searmonachaidh fhaotainn bha e air a shuidh-
eachadh ann an sgireachd Bhailechuilis agus 
Ard-ghobhair mar mhinistear Eaglais na h-Alba. 
Ged a fhuair c uair us uair cothrom air faotainn 
do. sgireachd a b' fhearr, dh' fhuiiich e 'na cheud 
pharaiste, far 'n do chaothraich e gu dileas dluth 
air leth-cheud bliadhna. Fhuair e o chionn fhada 
deagh ainm mar sgriobhadair. Fad corr us da 
fhichead bliadhna bha litir uaitlie ann an Courier 
Inbhirnis gu riaghailteach da uair 'sa mhios. 
Bha e61as farsuing air eachdraidh agus gnaths 
nan Gaidheal air a nochdadh anns na litrichean 
so, agus bha iad mar an ceudna lan de dh' fhios-
rachadh a thaobh eachdraidh nadurra na dutheha. 
Chaidh moran de na litrichean so a chur am 
mach ann an da leabhar air am bheil mor mheas 
aig na h-uile tha 'gabhail tlachd ann an nithean 
Gaidhealach. Mar shearmonaiche bu choingeis 
leis an Dotair Stiubhart Beurla no Gailig; ach 
iadsan a thuigeadh an da chainnt, b' fhearr 
leotha gu mor a chluinntinn a searmonachadh na 
cainnt mhatharail, oir bha e anabarrach comasach 
innte, agus theireadh e-fein gur ann innte, b' 
fhearr leis labhairt. Bha e 'na dhuine caoimh-
neil, toilichte, aig an robh cairdean anns gach 
cearna de 'n Ghaidhealtachd, air am bheil an 
diugh mulad mor a chionn nach fhaicear e ' s nach 
cluinnear a ghuth leotha tuilleadh. Cha robh e 
faotainn a shlainte o chionn corr us bliadhna, 
agus air an t-seachdamh latha deug de Ianuaridh 
chaochail e. Dh' fhag e bantrach, aona mhac 
agus dithis nighean. Bidh a chuimlme ciibhraidh 
an tir nam beann's nan gleann gu ceann iomadh 
latha's bliadhna. 

Litir a Ceap Nor. 

U thoiseach a mhios so dh' eug an treas leari-
abh air Daibhidh Mac-a-Phearsain, (Mac 

Neill) air an d' thug mi iomradh an litir a mhios 
s'a chaidh; agus an dara leanabh air Iain Fitz­
gerald. Tha eagal air cuid gur h-i an amhach 
ghoirt a tha air a bhi 's na teaghlaichean ud, 's 
air an aobhar sin tha cuid dheth 'n chloinn nach 
eil a' dol an coir na sgoil's a chearna sin dheth 'n 
aite. Air an la mu dheireadh de lanuaridh dh' 
eug Gilleasbuig Domhnullach, an deigh a bhi 
tinn mu thri seachduinean. llugadh e 's an 
Eilean Sgiathanach anns a bhliadhna 1810. 
Thainig e fein agus Alasdair m6r, a bhrathair, 
a mach gu Ceap Breatunn anns a bhliadhna 1829. 
An deigh dhoibh a bhi 'g obair car uine ann am 
meinnean guail Shidni, chaidh Gilleasbuig gu 
Boston, far an robh e 'n seirbhis aon duine fad 
iomadh bliadhna, agus iad nor mhiosal air a 
cheile. B' ann as a bhaile sin a thug Gilleasbuig a 
bhean, agus tha i fathast a lathair. Bu bhan-
Gheancach i, agus is iomadh sgeul a rachaclh aice 
air aithris mu shluagh agus suidheachadh an aite 
so an am dh' ise teachd ann maille ri 'companach. 
Bha mi 'na cainnt car uine ghearr la an adhla-
caidh, agus am measg iomadh ni eile air an d' rinn 
i iomradh rinn i moladh mor air cho caoimhneil's 
a bha i 'faotuinn an t-sluaigh ged thainig ise 'n 

am measg gun fhacal Gailig 'na cheann. Tha i ' m 
barail gu'n robh daoine's na laithean ud ni bu 
chairdeile ri 'cheile na tha daoine an la'n diugh. 

Dheth na bha dhaoine mora's an t-saoghal's an 
linn a tha nise se.-.chad, 's gann nach toireadh i 
an t-aite b'airdr do'n Onarach W . E. Gladstone 
nach maireann. Gun teagamh sam bith bu duine 
nor dhiadhaidh Gladstone. Dhearbh e sin le 
'dheadh chaith; beatha arm an iomadh doigh, a 
dh' aindeoin's :ia theireadh a naimhdean calg-
dhireach an ; -haidh sin. Is cuimhne leam a 
bhi 'leughadh o chionn beagan bhliadhnaichean 
air ais mu cha-chr.uinneachadh mor sluaigh ris 
an robh Gla<' ;ione gu labhairt am baile araidh an 
Sasuinn. B ann le duin' uasal araidh a thugadh 
Gladstone s»n lathair an t-sluaigh; agus theanne ri 
inholadh di jibh. le radh gur e aon ni a bha ri 
radh air fcaobh Mr. Gladstone gu'm bu duine e air 
an robh ea:.al a Chrnithfhear; ach mus d' fhuair e 
dol ni b' fbaide air adhart's ann a freagair neach-
eiginn dhcth na bha 'lathair, ag radh, "Agus cha 
'n 'eil duin' eile's an t-saoghal so aig am m6 bheil 
a dh' aobhar." 

'S cinnteach naeh robh Gladstone an duil gu'n 
robh e comasach dbasan dol as o'n t-seorsa ud ni's 
mo na Ma, e comasach do mhuinntir eile. Bha e 
stri ri bhi cho feumail anns an t-saoghal's a bha 
'na chomas cho fad's a mhair la a chothrom, agus 
bha e ullamh gu cul a chur gu buileach ri barail 
mbearachdach sam bith a dh' fhaodadh e bhi 'g 
altrum, cho luath's a chitheadh e gu'm bitheadh 
i mar sin. 'S docha mur biodh sin nor mu thim-
chioll nach robh e air an radh nor agus luach-
mhor so fhagail againn:—An ti nach atharraich 
barail cha cheartaich e mearachd gu brath. "lie 
who never changes an opinion never corrects a 
mistake." - M. D. 

Ceap Nor, Feb. 28, 1901. 
«-e-> 

A* Cuideachadh a Mheairlich. 

Bha Iain Dubh us Domhull Mor a fuireach 
faisge air a cheile. Bha Domhull Mor 'na thua-
thanach, a bha le saothair a dha laimh fhein 's 
cuideachadh a dheagh mhnatha ann an cothrom 
laghach. Bha fearann briagh aige, air obrach-
adh gu c!6igheil, agus stoc math de chrodh 's de 
chaoraich air uachdar, a bharrachd air an da each 
leis an robh e 'ga obrachadh. Cha robh Iain 
Dubh cho math sin air a dhbigh. Cha robh am 
fearann aigesan ach air dhroch obrachadh, cha 
robh ach aireamh bheag de chrodh's de chaoraich 
aige, agus aon each. Bu duin' e nach robh gle 
mheasail 'sa chomhearsnachd : bha amhrus aig 
daoine gu robh e car fada 'sna lamhan, agus bu 
mhath leotha, nuair a bhiodh e mu 'n cuairt, gach 
ni air an robh iad a' cur luach a chumail as a 
shealladh. 

Aon latha bha Domhull Mor a gabhail an rath­
aid faisg air an ait aige fhein, agus co a thachair 
air ach Iain 'se na sheasamh air meadhoin an 
rathaid-mhoir, an t-each ruadh air shrein aige agus 
da mholt mhor air an ceangal ri cheile 'nan sin-
eadh aig a chasan. "Ma ta, 's mi tha toilichte 
gu 'n do thachair dhut tighinn," ars' Iain, an 
deigh dhaibh a eheil' fhailteachadh. "Tha da 
mholt agam an so a bha mi toirt dhachaidh a aite 
mo bhrathar; thuit iad bhar an eich orm an so, 
agus tha e air dubh-fhairthleachadh orm an cur 
air a mhuin a rithist." Thug Domhull lamh 
chuideachaidh dha; fhuair iad na muilt a chur 
suas ; chaidh Iain an ceann an eich ruaidh, 's dh' 
fhalbh e dhachaidh leotha, a toirt iomadh taing do 
Dhomhull; agus ghabh Domhull a rathad fhein. 

Toiseach a gheamhraidh, nuair a th&isich na 
tuathanaich air cruinneachadh's air aireamh an 
cuid chaorach, bha Domhull Mor ann an trioblaid; 
bha 'n da mholt a b' fhearr a bh' aige air chall, 
agus ged a chaidh e shealltuinn air an son anns 
gach treud a bha mu fhaisg choig mile dha, cha 
d' fhuair e sgeul no forfhais orra. Cha b' iogh-
nadh ged nach d' fhuair. 'S iad a chuir e-fhein 
air muin an eich ruaidh cdmhla ri Iain Dubh! 

Air a Char a Mach Ualr 'san t-Seachdain. 

Cuiroar am paipear gu luchd-gabhail ami an 
Breatunn, an Now Zealand, 's an duthchannan 
cein eile air son 1.52 neo 6s. 3d. 'sa bhliadhna. 
Tha 'phris ri bhi air a phaigbeadh toisoaoh na 
bliadhna. 

Biodb gach litir us eilo air a seoladh gu 

PUBLISHERS MACTALLA, 
Sydney, Cape Breton. 

DI-HA0INE, A M M A R T 15, 1901. 

Morair Salisbury. 
T H A aon de phaipeaian-naigheachd 

Lunnuinn—"Truth"—paipear, ma tha 
e ri ghabhail a reir ainme, do nach 
bu choir breug innse, a labhaisfc mar a 
leanas mu Mhorair Salisbury:— 

"Tha e gu trie air aithris gu bheil 
Morair Salisbury a' cur roimhe a 
dhreuchd a leigeil dheth, agus gu bheil 
i'alluinn a Phriomhair gu tuiteam air 
mac a bhrathar. Is e aireamh gle 
bheag aig am bheil fhios co-dhiubh 
tha no nach eil na fhathunnan so fior, 
agus cha'n eil mise air aon de 'n air­
eamh bhig sin. Ach tha aon ni cinn-
teach. Ma leigeas Morair Salisbury 
dheth an dreuchd, cha 'n e Mr. Cham­
berlain a ghabhas aite. Is math a bhi 
cinnteach a sin fcin. Bhithinn fein 
co-dhiubh duilich am Morair a chur 
dheth na dreuchd 'sara bheil e. Ged 
nach eil a ghuth daonnan os ceann 
chaieh aim an eomhairle 'n riaghlaidh, 
cha 'n eil uair a thogas e i nach ami 
air taobh an ni a bhios ceart. Cha 
duine cuilbheartach idir e. Cha 'n 
eil e 'na thraill do phairtidh no a toirt 
lan umhlachd do bhuidhinn sam bith 
ann an cuisean-riaghlaidh. Tha a 
bheachdan a thaobh ar daimh ri duth­
channan eile am bitheantas fallain. 
'S e choire's motha tha ri chur as a 
leth mar fhear-staite nach eil e cho 
misneachail 'sa b' fheaird e bhith. 
'Nuair a bhios e doirbh dha a bheachd­
an a chur an gniomh, leigidh e le 
soitheach na staite dhol leis an t-sruth. 
Mar fhear-stiuiridh cha 'n eil greim 
ro-laidir aig air an stiuir." 

Tha muinntir na h-Alba a' toiseach-
aclh ri 'n guth a thogail an aghaidh 
an Righ a bhi air a chrunadh fo'n 
ainm "Iomhar a Seachd." Cha robh 
righ de'n ainm Iomhar air Alba liamh 
gu so fhein, agus cha robh air Eirinn 
ach a h-aon. Cha 'n eil an t-ainm 
"Iomhar a Seachd" mar sin a frea-
gairt idir a thaobh Alba agus Eirinn. 
'Se 'n t-ainm bu choir dha a ghabhail, 
ainm leis am biodh a chuid iochdaran 
uile lan riaraichte, "Iomhar a h-Aon." 
Cha robh na h-Iomhair a bh' ann 
roimhe nan righrean ach air Sasuinn 
a mhain. Tha esan, a bharrachd 
air sin, 'na righ air Alba, Eirinn, na 
h-Innsean, Canada, Australia, New 

Zealand, agus earrann mhor do dh' 
Africa; agus is e da-rireadh a' cheud 
lomhar a tha rioghachadh thairis air 
an Impireachd Bhroatunnaich. Tha 
Sasunn ann an tomhas mor a slugadh 
suas gach urram ainme a bhuineas do 
'n Impireachd, 'sa cur chbirichean nan 
rioghachdad eile air chul. 'Se "Righ 
Shasuinn," "parlamaid Shasuinn," 
agus "an t-arm Sasunnach," is trice gu 
mor a chluinnear 'sa chithear na 
"righ Bhreatunn," "parliamaid Bhrea-
tunn," agus "an t-arm Breatunnach," 
ged is iad sin na h-ainmean dligheach. 
Is coir do na h-Albacnaich uile seas-
amh gu duineil an aghaidh a bhi mar 
so a' deanamh dimeas air an duthaich, 
agus tha sinn an dbchas gun tog iad 
an guth cho sgairteil 's gu feumar 
eisdeachd riutha, agus gu 'm bi an 
righ air a chrunadh, cha'n ann fo'n 
ainm Shasunnach "Iomhar a Seachd," 
ach fo'n ainm Bhreatunnach "Iomhar 
a h-Aon." 

& • 

Cha'n eil teagamh sam bith nach 
eil an cogaclh ann an Africa mu 
Dheas a dluthachadh ris a' chrich. 0 
chionn corr us seachdain tha an Sean-
alair Botha agus an Seanalair Citch 
ener a' feuchainn ri tigh'nn gu cord-
adh, agus a nise tba'n sgeul air tighinn 
gu bheil an Seanalaii De Wet a tigh­
inn far am bheil iad agus gu bheil e 
ro choltach gu'n dean e-fein us Botha 
an airm a leigeil sios air chumhachan 
a bhios taitneach do Bhreatunn agus 
nach bi tamailteach dhaibhsan. Tha 
sith air a gairm gus an cuirear a 
chuis an darna thaobh. Tha sinn an 
dochas gu'n tig iad gu cordadh, agus 
gur h-i 'n sgeul a bhios againn ri innse 
air an ath seachdain gu bheil cogadh 
aimhealach, sgriosail Africa mu Dheas 
seachad, agus gu bheil sith a riagh 
ladh anns an tir a bha o chionn corr 
us bliadhna lan de chreach's de dh6rt-
adh fala. 

Chuala sinn dithis no triuir de 
luchd-gabhail MHIC-TALLA O chionn 
ghoirid a' gearan nach eil an paipear 
cho math 'sa bha e anns na bliadhn-
aichean roimhe so. Bha sinn fhein 
am barail gu robh e na b' fhearr na 
bha e riamh, agus gur ann a sior dhol 
na b' fhearr a bha e, ach theagamh gu 
robh sinn am mearachd. "Is math 
an sgathan siiil caraid," ars an sean-
fhacal, agus tha sinn a nise toileach 
deuchainn a chur air an sgathan sin. 
Tha sinn a toirt cuireadh do ar cair-
dear uile am barail a toirt dhuinn a 
thaobh MAC-TALLA, am bheil e dol na's 
fhearr no na's miosa. Tiia dochas 
againn nach e ann a dol na's miosa 
tha e, ach ma nochdar dhuinn gur 
ann mar sin a tha, ni sinn ar n-uile 
dhichioll air a chur air an t-slighe gu 
bhi na's fhearr na bha e riamh. 
Freagradh gach neach gu saor agus 
gu soilleir na ceistean a leanas—Am 
bheil MAC-TALLA na d' bharail-sa cho 
math 'sa bha e bliadhnaichean roimhe 
so? Ciod a choire no na coireannan a 
tha thu faotainn dha ? Agus ciod an 
se6rsa leughaidh bu mhath leat a 
bhi ann nach eil thu faotainn ann aig 
an am so 1 

Tha Ootaichean-uachdair air an creic an eile 
air pris moran na 's airde na so, nach eil faisg 
cho math ris, ann an aodach no ann an 
deanamh. 

Teachd-a-stigh os Ceann Millean 'sa Bhliadhna. 

Cha ghabh na Policies bristeadh—Tha iacl lan chinnteach an deigh na 
ceud bhliadhna. Gun chumha sam bith ach paigheadh. 

1 I , G-EESI, Halifax, 
Manager anns na 

Roinnean Iochdrach. 

Luchd-gnothuich an Ceap 
Breatunn: 

I A I N M A C NEILL, Sidni. 
A. W . WOODILL, 
J. W . E D W A R D S , Glace Bay. 

A 1"DM"S7¥e< 

U I M I ' 

T H A STOC MOR D A O N N A N A G A I N N A I R L A I M H 

' N A R TAIGTI-CEANNACHD• A I R 

Sraid Shearlot, Sidni, 
Tha sinn a,' creic gach seors' innsridh air an cuirear feum am broinn taighe. 

Tha ar prisean ceart. Taghail againn. 

" Ceannaich o'n Chuideachd a's Motha, 's caomhain t' airgead." 

A m h e r s t , N . S. 

A Chuideacfod Ghriasaclid a's Jlotha tha 's na 
Roinnean Iseal. 

Tha ar Brogan, agus gach seorsa caiseirt a tha sinn a deanamh, an deigh ainm 
mor fhaotainn. 

Tha Mr. D. F. Domhnullach, a Stellarfcon, a' cur cuairt os ar leth air Coap 
Breatunn's taobh an ear Nobha Scotia, uair 'san raidhe. Ann am baile Halifacs 
tha sinn a' cumail aig 153 Granville Street. 

NAIGHEACHDAN. 

Nuair a thoisicheas na treineachan 
air tim-chlar an t-samhraidh, ri ruith 
cha 'n eil fhios nach bi iad a dol gu 
Louisburg. Tha am baile sin agus 
Glace Bay a nise air fas mor, agus air-
idh air deisealachdan nach eil iad aig 
an am so a mealtuinn. 

Chaochail an t-Olamh Tearlaeh 
Domhnullach ann a Halifacs maduinn 
Di-luain. - Bha e 'na fhear-teagaisg 
aiin an oil-thigh Dalhousie 'sa bhaile 
siii 6 chionn ochd bhliadhna air fhich-
ead. Bha e 'na ard-sgoilear. Rugadh 
e ami an Alba, agus fhuair e fhogh-
lum ann an oil-thigh Abaraidhean. 
Bha e na mhinistear dhe'n Eaglais 
Steidhichte, agus na shearmonaiche 
ro-thaitneach. Cha d' fhag o de 
theaghlach ach aon mhac. 

Tha bailtean St. John agus Halifacs 
ag obair gu dian feuch co aca gheibh 
cuideachd a thbisicheas air togail 
shoithichean anns na puirt aca. Tha 
iad le cheile an deigh mu dha cheud 
mile dolair a bhbtadh mar chuideach-
adh do chuideachd laidir sam bith a 
thoisicheas air an obair. Tha Mr. 
Moxham a' chomhairleachadh dhaibh 
gun a bhi 'g obair an aghaidh a cheiie, 
agus ag radh gur fhearr do mhuinntir 
nan roinnean iochdrach air fad a bhi 
aonaichte mu'n chuis, an obair a chur 
air adhart far an fhearr a phaigheas i, 
agus gun deanadh sin aig a cheann mu 
dheireadh an aon fheum dhaibh uilei 

Tha an droch ceann-fodha air na 
daoine dubha anns na Staidean a 
Deas. Tha e air innse gu bheil, ann 
an cearna de Charolina Deas, moran 
dhiubh air an ceangal ri maighstirean 
's air an obrachadh gun tuarasdal, 
gun duais, direach mar a bhatar a 
dheanamh riutha mu'n robh iad air 
an saoradh o chuig na traille. Tha 
so air a dheanamh le toirt air na 
daoine truagha an ainmean a chur ri 
cumhnantan cruaidhe, 's gu'n fhios 
aca ciod a th'annta, agus le thoirt a 
chreidsinn orra an sin nach ceadaich 
an lagh dhaibh na cumhnantan so 
bhristeadh. Ach tha an lagh a nise 
an t6ir orra-san a bha ris na h-ais-
i uileachdan sin; chaidh aireamh 
u'liubh a thoirt gu ceartas mar tha 'sa 
pheanaisteachadh gu trom, agus tha 
I .lilleadh dhiubh ri bhi air an toirt gu 
ciirt gun dail. 

Tha bruidhinn nach gann ann an 
Sidni air an t-seachdain so a thaobh 
nan sgoilean. Ann an searmon a 
rinn an t-Urr. Tearlach Heustis, min­
istear nam Methodach, oidhche na 
Sabaid s'a chaidh, tha e 'cur os lefh 
sgoilean a bhaile nach eil iad idir mar 
bu choir dhaibh a bhith, gu bheil 
droch cainnt agus mi-bheus am measg 
na cloinne nach bu ch6ir a cheadach-
adh, agus nach eil luchd-teagaisg ua 
sgoil ag amharc thalris orra mar is e 
an dleasdanas a dheanamh. Thug 
esan a chlann fhein as an sgoil air 
.'agal iad a bhi 'g ionnsachadh an uilc 
0 chach, agus tha e gan teagaisg aig 
fin tigh. Tha Mr. Stiubhart, ceann-
ird na sgoile, ag aicheadh sin uile 's 

.•.•I radh nacb eil facal firinn ann an 
jrsaid Mhr. Heustis, gu bheil na 
" joilean air an cumail a reir na riagh-

. :,.ilt, agus gu bheil an luchd-teagaisg 
deanamh an dleasdanas gu dileas a 

shaobh na cloinne. Tha bord na 
sgoila a' dol a rannsachadh an cuise 
{ m dail, agus ma tha casaid Mhr. 
1 ieustis fior nithear ionnsuidh a thoirt 
air cuisean a leasachadh. 

Is i Breatunn am measg uile riogh-
achdan an t-saoghail, a's motha neart 
air a' mhuir, agus is i Ghearmailt an 
rioghachd a's motha neart air tir. Tha 
an da rioghachd mhor so an diugh nan 
dluth-chairdean d'a cheile, agus fhad 
'sa mhaireas iad mar sin, cha bhrist-
ear sith an t-saoghail, oir cha dana le 
rioghachd sam bith eile cogadh a 
ghairm an aghaidh aoin seach aoin 
dhiubh. 

Bha teine beag anns a bhaile oidh­
che Di-sathuirne s'a chaidh, Bha da 
thigh air an t-sraid iseil air an losg-
adli gu dona. Bha stor fedla aig 
Grantmyre ann am fear de na taigh-
ean. Bha teaghlach a fuireach anns 
gach tigh, agus bha ann am fear 
dhiubh mar an ceudna aite creic stuth 
laidir, aon de na h-aiteachan sin leis 
am bheil baile Shidni aig an am so 
air a bheannachadh gu pailt. 

Ged a thug luchd-riaghlaidh an 
rathaid-iaruinn uainn an express luath 
tha iad a nise deanamh trbcair oirnn 
'sa toirt dhuinn freight luath 'na 
h-aite. Tha an carbad so a tighinn a 
stigh do Shidni mu thri uaiiean 'sa 
mhaduinn, 'sa fagail beagan an deigh 
deich uairean. Tha sinn ag earbsa 
gu'n dean an trefn luath so an cuid 
bathair a thoirt dh'ionnsuidh nam 
marsantan an am iomchuidh. Iloimhe 
so 'nuair a chuireadh marsanta dh' 
iarraidh bathair, cha robh aige ach a 
bhi'n ddchas gu'n tigeadh o mu'm 
biodh e air a chur o fheum air le aois 
no lo dolaidh. 

Tha Andra Carnegie an deigh coig 
mile deug dolair a thairgse do Shidni 
air son togalaoh leabhar-lann (library) 
a chur suas; tha so air chumha gu'm 
bi an leabhar-lann saor, agus gu'n 
cuir am baile coig ceud deug dolair air 
leth na h-uile bliadhna air son a 
chumail air adhart agus tuilleadh 
leabhraichean a chur 'na cheanu. 
Tha Mr. Carnegie anabarrach beair-
teach—tha mu choig millein deug 
dolair 'sa bhliadhna de theachd-a-
steach aige. Tha e gle fhialaidh m'a 
chuid airgeid, agns cha'n eil ni a's 
docha leis a dheanamh na aireamh 
mhiltean a thoirt seachad do bhail-
tean, beag us mor, air son leabhar-
lann. . Tha sinn an dochas gun gabhar 
ris an deagh thairgso tha e niso toirt 
do'n bhaile so. 

Chuireadh gu bas aireamh de 
cheannardan an air-a-mach ann an 
Sina, ach tha Prionnsa Tuan, ccann-
ardan nam Boxers, be6 fhathast agus 
saorsa thoile fern aige. Tha Ruisia 
gun teagamh an deigh seilbh a ghabh-
ail air Manchuria, agus tha na beaclid 
an t-seilbh sin a chumail mur cuir na 
rioghachdan mor' eile na h aghaidh. 
Tha Breatunn gle dheonach sin a 
dheanamh, ach cha'n urrainn dhi a 
dheanamh 'na h-aonar. Tha i air son 
gu'n seas na Staidean ri 'cul anns a' 
chuis, agus ma sheasas, feumaidh 
Ruisia a greim fhuasgladh. Bidh 
fhios an nine ghearr ciod a tha 'm 
beachd nan Staidean a dheanamh. 
Tha e gle mhi-fhortanach nacb eil na 
Rioghachdan Mora na's aontaichte na 
tha iad; na'm bitheadh iad mar sin, 
dh' fhaodadh an troimhe-cheile ann 
an Sina a bhi thairis facia roimhe so. 
Ach cha'n 'eil 's cha robh iad aon­
taichte, agus air an aobhar sin tha 
cuisean mar a tha iad. Bhiodh an 
aireamh mhor dhiubh lan dheonach 
air Sina a roinn mur b'e an t-eagal a 
th'air gach aon nach faigheadh i fein 
an roinn bu mhotha. 

nuair a tu sinn a fairgse dMt. 
-•mm s 

Larigans olla-chairte air $1.10—blia iad 
foimlie so $1.75. Dongola Bals, le buinn 
dhubaile, air $1.15 — tha ceannaichean 
eile faotainn $1.75 orra. Da phaidhir de 
siiocsaichean cloimhe air cairteal dolair, 
asfiis am Baidhir bhrog a's fhearr a chuir 
thu riamh air do chois $3.00. Tha sinn 
a deanamh ar n-uile dhichioll air luach 
t' airgeid a thoirt dhut ann an caiseart, 
agus theid sinn an urras air gach paidhir 
a chreiceas sinn. 

fBATHAR CRUAIDH 
30ITHEACH-C0CAIREACHD 
PAINT agus OLLA 
UIDKEAM SAOIRSNEACHD 

Tha sinn a' creic air na prisean a's isle. 

Tha sinn a' cumail 
each seorsa : : : : 

Telephone 22s. 
Feb. 20, '01—iyr Sydney Hotel Block. 

elly Dodge, 
Dealbhaclairean. 

Seoraar Bhealbh os cionn Stor Aonghais Mhic Guaire 

OBAIR MHATH AIR A DEANAMH AN 

EALAMHACHD 'S AIR PRIS REUSANTA 

raic ar n= >air. 1 Riut. 

Ged nach eil againn ach roinn bheag de na tha 
air an t-saoghal de 

p i 

tha na tha againn 'nan deagh chunnradh 

Min Bhuidhe (air a deagli bhleth) $1.30 am poca. 
Biadh Pronn—Gorea, Corn agus Crithneachd. 
Corn Briste, Min Innnseanach, Min Lin, Prann. 

rgpTha beagan bharailean dhe 'n fhlur mhath a bha 
sinn a creic air $4.00 againn fhathast. 
Brochaid aa Rathaid Iaruiiia, ipj a, 

"SIDNI, C. B . * • ^ * 


